
Shri Chandrashekhara Nakshatramala

ஶ்ரீசந்த்³ரஶேக²ரநக்ஷத்ரமாலா

ஶ்ரீமச்ச்²ரு’ங்க³கி³ரௌ மஹாமஹிமநி ப்ரத்³யோதமாநே மடே²
நித்யம் ஸந்நிஹிதாம் ஹிதாம் ப்ரணமதே ஶ்ரீஶாரதா³ம்பா³ம் ததா² ।

ப்ரக்²யாதம் பு⁴வி சந்த்³ரமௌலிவசஸா லிங்க³ம் ஸமாராத⁴யந்
ஸம்லீநோ முதி³ சந்த்³ரஶேக²ரகு³ருப்ரஷ்டோ² விபா⁴தி ஸ்பு²டம் ॥ 1॥

மத்பூஜ்யஸ்த்விதி பா⁴வநா ஸமுதி³யால்லோகஸ்ய யத்³த³ர்ஶநாத்³
க³ம்பீ⁴ரைர்ம்ரு’து³பி⁴ர்யதீ³யப⁴ணிதைர்மந்த³ஸ்மிதோபஸ்க்ரு’தை: ।

ஶ்ரோத்ரந்த:கரணம் ஶிலோபமமபி ப்ரேயாந்ம்ரு’து³த்வம் த்⁴ருவம்
நித்யம் ந்ரு’த்யது மே மநோமது⁴கரஸ்தத்பாத³பத்³மத்³வயே ॥ 2॥

சண்ட³த்வாக்²யா ந வ்ரு’த்திர்மநஸி ஸமுதி³யாத்³யஸ்ய ஸத்த்வப்ரதா⁴நே
ஸர்வே காமா:ஸமந்தாத்³வஶமுபக³மிதா யம் விஜேதும் ப்ரவ்ரு’த்தா: ।

வைராக்³யாக்²யாத்ஸ்வகீயாத்ஸுத்³ரு’ட⁴தரப⁴டாத்³விக்லப³ம் ஹந்த யாதா
தா⁴வத்ஸூக்தம் ஜபந்தோ விலயமுபக³தா ஜந்ம நைவ ப்ரயாயு: ॥ 3॥

த்³ரடி⁴மா வஸதிவிஹீநோ மநோऽந்தரே யந்மாநஸரங்கே³ஹி ।
ந்ரு’த்யதி தத ஏவ ஸுக²ம் நித்யம் ய:ஶ்ரீகு³ருரநுப⁴வதி ஸதா³ ॥ 4

ஶேஷோऽபி யஸ்ய ஶமதா³ந்திமுகா²ந்கு³ணாந்நு
ந த்⁴யாதுமப்யலமிதி ப்ரதியந்தி ஸர்வே ।

வாசஸ்பதி: க²லு மதௌ ந மதம் ததீ³யம்
யஶ்சேஹதே நநு ததா²பி விசித்ரமேதத் ॥ 5॥

க²வ்ரூ’ந்த³ம் வ்யாவ்ரு’த்தம் விஷயசயதோ யஸ்ய ச கு³ரோ:
ஸதா³ நிர்வ்யாபாரம் தத இஹ மநோ பா³ஹ்யவிஷயாத் ।

நிவ்ரு’த்தம் சைகாக்³ரம் பரமபத³வீம் ஹா ஸுக²மயீம்
ஸ்ப்ரு’ஶத்³பு³த்³தா⁴வஸ்த²ம் லயமுபக³தம் ஸ்வாத்மாநி பரே ॥ 6॥

ரஹஸி வஸதிர்யஸ்ய ப்ரேமாஸ்பத³ம் ந ஜநாகுலே
ஶ்ருதிரபி ததா²ऽऽசஷ்டே த்⁴யாநோத்ஸுகாந்யதிந: ப்ரதி ।

அயமபி கு³ருஶ்வாஸுப்நேராம்ரு’தேரிதி வாக்யவி -

ஶ்ரீசந்த்³ரஶேக²ரநக்ஷத்ரமாலா

த்ப்ரவிததமிஹ த்⁴யாநாஸக்த:ஸமஸ்தி ந ஸம்ஶய: ॥ 7॥
பா⁴வம் பா⁴வம் பரமபத³வீம் தத்த்வஸாக்ஷாத்க்ரு’திம் ய:
ஸம்பத்³யாऽஸ்தே ந க²லு விஶயோऽத்ரேத்யஹம் ப்ரப்³ரவீமி ।

ஜீவந்முக்த:க்ஷபயதி பரம் நூநமாரப்³த⁴கர்ம
ச்சா²ந்தோ³க்³யஸ்த²ம் ப்ரவத³தி ததா² தஸ்ய தாவத்³வசோ ஹி ॥ 8॥

ரத்வா ப்³ரஹ்மணி நித்யத்ரு’ப்திமநிஶம் யோऽஸௌ மஹாதே³ஶிக:
ப்ராப்தோऽதோ ந ஹி கிஞ்சித³ஸ்தி ஸப²லம் கார்யே பரம் யத்³யபி ।

“ஸக்தா: கர்மணி”பத்³யவித்து தத³பி ஸ்வாம்யர்சநாத்³யா: க்ரியா:
குர்வந்நஸ்தி ஹி லோகஸங்க்³ரஹமஹோ கர்தும் ஸதா³ ப்ரோத்ஸுக: ॥ 9॥

தீக்ஷ்ணா பு³த்³தி⁴ர்யதீ³யா கடி²நநயஶிலாம் ஸ்போ²டயத்யேவ நூநம்
வாக்யார்தோ²க்தி:ஸபா⁴யாம் ப்ரசகிதமநஸ: கோவிதா³ந்ஸம்வித⁴த்தே ।

ப்ரஶ்நாந்ஶாஸ்த்ரே யதீ³யாநநிதரஸுலபா⁴ந்ய:ஸமாகா⁴துமீஷ்டே
தாத்³த்³ராந்வித்³வாந்ந சாபூ⁴ந்நஹி ப⁴வதி ததா² நோ ப⁴விஷ்யத்யவந்யாம் ॥ 10॥

ஸ்வாதீ⁴நா மணிதீ³தி⁴திப்ரப்⁴ரு’தயோ க்³ரந்தா²ஶ்ச கா³தா³த⁴ரீ
ந்ரு’த்யந்தீ ப³ஹுதா⁴ பரிஷ்க்ரு’தியுதா யத்கண்ட²ரங்க³ஸ்த²லே ।

தஸ்மாதே³வ மஹாந்ஸுதே³ஶிகவரோ வித்³வத்ஸபா⁴யாம் நயே
தர்காக்²யே வித³தா⁴தி விஸ்மயகரம் ஶார்தூ³லவிக்ரீடி³தம் ॥ 11॥

மித்²யாத்வம் ஜக³த:ஸுயுக்திஜடிலா: யத்³வாக்³ஜ²ரீ: ஶாங்கரீ:
லோகாநாம் ஸ்ப்ரு’ஶதாம் ப்ரபா⁴தி ஸுதராம் தத்³பா⁴ல்யரூபே ஸதா³ ।

க³ங்கா³ஸ்ரோதஸி மஜ்ஜநம் வித³த⁴த:ஶ்ரீதே³ஶிகேந்த்³ரப்ரபோ: ⁴
ஸ்வாந்தாந்தர்மலமேவ நாஸ்தி பரமாநந்த:³ஸமஸ்தி ப்ரபா⁴ந் ॥ 12॥

யோகீ³ந்த்³ரோऽயம் ப⁴வே ப்ராச்யதி⁴க³தநிக³மம் ஸம்ஸ்மரந்நேவ பா³ல்யே
“ஆசார்யாத்³தை⁴வ வித்³யா” ஶ்ருதிவசநவஶ:ஸத்³கு³ரோர்ந்யாயஶாஸ்த்ரம் ।

ஶ்ரீமத்ப்ரஸ்தா²நவித்³யாமபி ச படி²தவாந்ஜைமிநீயம் நயம் ச
ஶாப்³தீ³ம் வித்³யாமவைதீதி கத²மபரதா² தாத்³ரூ’ஶீ வைது³ஷீ ஸ்யாத் ॥ 13॥

கி³ரீஶ:ஸத்³பா⁴ஷ்யம் வ்யதநுத புரா ஶங்கரமஹா-
ऽவதாரம் ப்ராப்த:ஸந்நபரத²யிதும் பா⁴ஷ்யஹ்ரு’த³யம் ।

ஜநம் ஜ்ஞாத்வோத்³யுக்தம் புநரபி மஹாதே³ஶிகதயா-
வதீர்ணோ நிஷ்க்ரு’ஷ்டாமவக³மயிதும் பா⁴ஷ்யஸரணிம் ॥ 14॥

பாட²நரீதிர்யஸ்யாऽவிதரஸுலபே⁴தி தச்சி²ஷ்யதாம் ப்ராப்தா: ।

ஆசக்ஷீரந் ஸுத்³ரு’ட⁴ம் தத்³விஷயே ஸாக்ஷிபூ⁴தோऽஹம் ॥ 15॥
த³க்ஷோऽஸௌ விஷயோபபாத³ந இதி ஶ்ருத்வா கலார்தி²வ்ரஜா:
ஶீக்⁴ரம் ஶ‍்ரு’ங்க³கி³ரிம் ஸமேத்ய ஸஹஸா யச்சி²ஷ்யபா⁴வம் க³தா: ।

யச்ச²க்திம் மஹதீமஹோ ப்ரவசநே த்³ரு’ஷ்ட்வா க³தா விஸ்மயம்
பூர்வம் யாவக³திர்கு³ரௌ ப்ரமிதிதாம் தஸ்யாம் ஹி நிஶ்சிந்வதே ॥ 16॥

தத்தாத்³ரு’க்ஷே ஸச்சிதா³நந்த³விலாஸமந்தி³ரோநித்யம் ।
ஶுத்³தா⁴ந்பூஜ்யாந்மந்த்ராந்ஜாபம் ஜாபம் நித்யஸுகே²லக்³ந: ॥ 17॥
லக³தி ஸததம் ஸ்வாந்தம் ஶுத்³தே⁴ பரமாத்மநி யஸ்ய து

வ்யவஹ்ரு’திரபி ஶ்ரேஷ்டா² கீ³தோதி³தஸ்தி²ததீ⁴ஸமா ।
அஶநவஸநப்ரஷ்டா²ந்ஹேதூந்ஶரீரபரிஸ்தி²தே-
ர்நே க³ணயதி ய: ப்ராரப்³தா⁴ऽऽக்²யா க்ரு’திஸ்து நயேதி³தி ॥ 18॥

ஜாநேऽஹம் யதிராட³ஸாவுபரத: ப்ரத்நே ப⁴வே ஸந்ததம்
யோகா³ப்⁴யாஸரதோ ம்ரு’தஸ்த்வநியதாத்ப்ராரப்³த⁴கர்மக்ஷயாத் ।

நாப்தோ யோக³ப²லம் ச க்ரு’ஷ்ணவசநப்ராமாண்யதோ யோகி³நாம்
வம்ஶே ஜாத இதி த்⁴ருவம் ஹ்யபரதா² த்வேவம்வித: ⁴ ஸ்யாத்கத²ம் ॥ 19॥

வித்⁴யைகதே³ஶமபி யத்ஸவிதா⁴த³நாப்த்வா
யத்ஸந்நிதி⁴ஸ்தி²திமஹம் ஸமுபேத ஏவ ।

த⁴ந்யம் ஸ்வகம் த்⁴ருவமஹோ ஸததம் விஜாநந்
கத்தே² க²லு ப்ரவிது³ஷாம் ஸவிதே⁴ ஸதா³ மாம் ॥ 20॥

ஜய ஜய தே³ஶிகவர்ய த³ர்ஶநமாத்ரேண ஜநாந்ப்ரீணயஸி ।
பா⁴வத்கபாத³நலிநம் மச்சித்தே பா⁴ஸதாம் ஸததம் ॥ 21॥
யம் புத்ரம் ப்ராப்ய வித்³வாந்ஸ்வக்ரு’தஸுக்ரு’தத: ப்ராக்³ப⁴வே கோ³பஶாஸ்த்ரீ

லக்ஷ்ம்யம்பா³க்²யா ஸதீ ச த்⁴ருவமமிதமுத³ம் ப்ராப்ய சேத்த²ம் ஜக³த்யாம் ।
ப்ரக்²யாதிம் ப்ராப்தவந்தௌ ஸுஜநிஸப²லதாம் யாதவந்தாவிமௌ த்³வௌ

ப்ராசீநே ஜந்மநீமாவதிஸுக்ரு’தவயம் ஸாத்⁴வகார்ஷ்டா ஸுப⁴க்த்யா ॥ 22॥
தே வித்³வாம்ஸ:ஸுக்ரு’திபுருஷா ஜந்மஸாப²ல்யவந்த:
ஶாஸ்த்ராம்போ³தே: ⁴ ஸுதரணப²லம் நித்யமாஸாத³யந்த: ।

யேऽமீ நித்யம் ஸஹநிவஸதிம் தே³ஶிகேந்த்³ரேண ஶாஸ்த்ரே
வாதா³க்²யாம் ச ப்ரவிததகதா²ம் குர்வதே மோத³மாநா: ॥ 23॥

தத்³தே³ஶிகஸ்வாமிகு³ரோ:ஸமாஸீத்பிதாமஹ: பண்டி³ததல்லஜோ ஹி ।

chandrashekharanakShatramAlA.pdf 3



ஶ்ரீசந்த்³ரஶேக²ரநக்ஷத்ரமாலா

ஶப்³தா³தி³ஶாஸ்த்ரே கு³ருவைது³ஷீ ச ததோऽப⁴வத்³தே⁴துஸமம் ஹி கார்யம் ॥ 24॥
மாம் பா⁴தி சைவம் யதிபா⁴வயுக்த:
ஸந்த்யஜ்ய கே³ஹம் பரிதா⁴வதீதி ।

ஸர்வாந் ஜநாந் போ³த⁴யிதும் முநீந்த்³ர:
ஸம்ந்யாஸமாப்நோத்பரிதா⁴விவர்ஷே ॥ 25॥

ஸ ஹ்யார்தாநாம் ஸுரக்ஷாநியமநவிதி⁴நா நாஶயந்நார்திவ்ரு’ந்த³ம்
ஜிஜ்ஞாஸுப்⁴யஶ்ச மோக்ஷப்ரத³மதிஜநகம் ஶாஸ்த்ரமத்⁴யாபயந்ஹி ।

அர்தா²ர்தி²ப்⁴யோ யதே²ஷ்ட²ம் த⁴நவிதரணத:ஸ்வேஷ்டவஸ்து ப்ரயச்ச²ந்
ஜ்ஞாநிப்⁴யோ ஜ்ஞாநநிஷ்டா²மதிஸுத்³ரு’ட⁴தராம் ஸந்த³த³த்³பா⁴தி நித்யம் ॥

26॥
தா³தவ்யா ப்³ரஹ்மவித்³யா ஹ்யுபஸத³நவிதி⁴ம் பாலயத்³ப்⁴யோ ஜநேப்⁴யோ

மத்வேத்த²ம் தே³ஶிகேந்த்³ரோ யதிவரநிகராந்பாட²யந்ஸூத்ரபா⁴ஷ்யம் ।
அம்பா³யாஶ்சந்த்³ரமௌலே: பரிசரணவிதௌ⁴ வ்யக்³ரதாம் தே³ஶிகஸ்ய
ப்ரேக்ஷம் ப்ரேக்ஷம் ஸமர்தோ²மநஸிஸமுதி³தம் விஸ்மயம் நோ நியந்தும் ॥ 27॥

நக்ஷத்ரமாலாம் ப³ஹுவ்ரு’த்தஶோபா⁴ம் ஸம்ந்யாஸவர்ஷப்ரமிதாம் து ஸங்க்²யாம் ।
ப்ராப்தாம் க்ரு’தாம் ப⁴க்திவஶாத்ஸுவ்ரு’த்தாம் ஶ்ரீவேங்கடேஶோ கு³ரவேऽர்பயாமி ॥
28॥
இதி ஶ்ரீவேங்கடேஶஶாஸ்த்ரிணா விரசிதா ஶ்ரீசந்த்³ரஶேக²ரநக்ஷத்ரமாலா ஸமாப்தா ।
(பே³ங்க³லூர ஶ்ரீஶங்கரமட²மஹாபாட²ஶாலாத்⁴யக்ஷேண பண்டி³தவரேண-

வேங்கடேஶஶாஸ்த்ரிணா விரசிதா)
Brahmasri Venkatesvara Sastrigal, Principal,

Jagadguru Vidyasala, Sankara Mutt, Bangalore.)

An exquisite garland of twentyseven verses commemorative of

the Pontificate of His Holiness wherein the first letter of

each of the verses is culled successively from the Mahamantra :-

“ஶ்ரீமத் சந்த்³ரஶேக²ரபா⁴ரதீஸ்வாமியோகி³பாத³தலஜா: விஜயந்தே தமாம் ஸதா³”

Proofread by Ravi Venkatraman

